
				এই পাতাটির মুদ্রণ সংশোধন করা প্রয়োজন। 
বিবিধ-সঙ্গীত
আমি আসি যাই যতবার,
চোখে পড়ে মুখ তা’র,
ত’রে ডাকিব কি ফিরাইব তাই ভাবি লে৷
শ্রাবণে আঁধার নিশি, শরতে বিমল নিশি,
বসন্তে দখিন বায়ু, বিকশিত উপবন ।
কত ভাবে কত গীতি, গাহিতেছে নিতি নিতি,
মন নাহি লাগে কাজে, আঁখি জলে ভাসিল ॥
আমি চিনি গো চিনি তোমারে ওগো বিদেশিনী তুমি থাক সিন্ধু-পারে ওগো বিদেশিনী ॥
তোমায় দেখেচি শারদ প্রাতে, তোমায় দেখেচি মাধবী রাতে, তোমায় দেখেচি হৃদিমাঝারে ওগো বিদেশিনী ৷
আমি আকাশে পাতিয়া কান, শুনেচি শুনেচি তোমারি গান, আমি তোমারে সপেচি প্রাণ ওগো বিদেশিনী । ভুবন ভ্ৰমিয়া শেষে, আমি এসেচি নূতন দেশে, আমি অতিথি তোমারি দ্বারে ওগো বিদেশিনী ॥

